
 «Татарстан Республикасында ветеринария эше турында» 
Татарстан Республикасы Законына үзгәрешләр кертү хакында


Татарстан Республикасы 
Дәүләт Советы тарафыннан
2023 елның 13 июлендә
  кабул ителде

1 статья 

«Татарстан Республикасында ветеринария эше турында» 1993 елның 13 июлендәге 1934-XII номерлы Татарстан Республикасы Законына (2005 елның 19 июлендәге 89-ТРЗ номерлы Татарстан Республикасы Законы редакциясендә) (Татарстан Югары Советы Җыелма басмасы, 1993, № 6 – 7; Татарстан Дәүләт Советы Җыелма басмасы, 2005, № 7 – 8; 2006, № 11 (I өлеш); 2007, № 4; 2008, № 1; 2011, № 11 (I өлеш); 2016, № 7 – 8; Татарстан Республикасы законнар җыелмасы, 2019, № 49 (I өлеш); 2020, № 26 (I өлеш); 2021, № 93 (I өлеш); 2023, № 20 (I өлеш)  түбәндәге үзгәрешләрне кертергә:

1) 6 статьяга түбәндәге эчтәлекле 14 һәм 15 пунктлар өстәргә:
«14) Россия Федерациясе законнары нигезендә билгеләнгән очракларда терлекләрне исәпкә алуны гамәлгә ашыру;
15) физик һәм юридик затлар җир кишәрлекләреннән, биналардан, урыннардан, төзелмәләрдән, корылмалардан файдаланып терлекләр үстерү, асрау һәм чалу, ветеринария контроле (күзәтчелеге) үткәрелергә тиешле товарлар җитештерү, эшкәртү һәм саклау эшчәнлеген гамәлгә ашырганда файдаланыла торган объектларның – җир кишәрлекләренең, биналарның, урыннарның, төзелмәләрнең, корылмаларның зоосанитария статусын билгеләү – объектларны сакланылмаган объектларга яисә зоосанитария яклавы түбән дәрәҗәдә булган объектларга керткәндә, «Ветеринария турында» 1993 елның 14 маендагы 4979-I номерлы Россия Федерациясе Законының 192 статьясындагы 2 пунктының                         3 пунктчасында (алга таба – «Ветеринария турында» Россия Федерациясе Законы) күрсәтелгән очраклардан тыш.»; 

2) 16 статьяда:
а) исемен түбәндәге редакциядә бәян итәргә:
«16 статья. Терлек продукциясен җитештерү, эшкәртү, күчерү, саклау һәм     сату»;
б) 2 өлештә «әзерләү, эшкәртү, саклау, ташу» сүзләрен «җитештерү, эшкәртү, ташу, саклау» сүзләренә алмаштырырга;

3) 18 статьяның 1 өлешендә:
а) өченче абзацта «хайваннарны тикшерү өчен китерергә» сүзләрен «тикшерү һәм исәпкә алу өчен хайваннар янына керә алу мөмкинлеген (йорт яны җир кишәрлекләре чикләрендә урнашкан торак урыннарга керә алу мөмкинлегеннән тыш) бирергә» сүзләренә алмаштырырга;
б) түбәндәге эчтәлекле абзацлар өстәргә:
«– «Ветеринария турында» Россия Федерациясе Законының 191 статьясындагы 3 пунктында күрсәтелгән очраклардан тыш, терлекләрне маркировкалауны тәэмин итәргә;
– «Ветеринария турында» Россия Федерациясе Законының 191 статьясындагы 3 пунктында күрсәтелгән очраклардан тыш, терлекләрне исәпкә алуны гамәлгә ашыручы затларга терлекләрне маркировкалауның һәм исәпкә алуның ветеринария кагыйдәләрендә билгеләнгән исемлек буенча һәм срокларда терлекләрне исәпкә алу өчен кирәкле белешмәләр тапшырырга.»;

4) 19 статьяда:
а) 1 өлештә «1993 елның 14 маендагы 4979-I номерлы» сүзләрен төшереп калдырырга;
б) 2 өлештә «1993 елның 14 маендагы 4979-I номерлы» сүзләрен төшереп калдырырга.

2 статья 

Әлеге Закон 2023 елның 1 сентябреннән үз көченә керә.


Татарстан Республикасы 
Рәисе                                            						  Р.Н. Миңнеханов


Казан, Кремль
2023 ел, 21 июль
[bookmark: _GoBack]№ 64-ТРЗ


